
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ঘুরিয়ে দেয়। গাড়ির ধাক্কায় মেয়েটি ছিটকে পড়ে ফুটপাথের দিকে, গাড়িটা গিয়ে ধাক্কা মারে চলন্ত ট্রামিটার গায়ে।
অদ্ভুত একটা টানা আর্তনাদের মতো আওয়াজ ওঠে একসঙ্গে অনেকগুলি গাড়ির ব্ৰেক কষার।
সেলুন গাড়িটার পিছনে আসছিল পুরনো লম্বাটে আকারের একটি গাড়ি। ব্রেক কষে সেটাও হুমড়ি খেয়ে পড়ে সেলুন গাড়িটার উপর। ফলে পিছনের সীটের ডান দিকের কোণে যে প্ৰৌঢ় ভদ্রলোকটি বসে ছিল, চোট লেগে অজ্ঞান হয়ে সে পাশের তরুণীটির কোলে ঢলে পড়ে— সস্তা সিনেমার চমকপ্ৰদ ঘটনার মধ্যে আসল রসালে দৃশ্যটির মতোই।
সব গাড়ি থেমে যায়। দেখতে দেখতে প্ৰকাণ্ড এক লোকারণ্য সেখানে জমাট বেঁধে ওঠে ।
কী বিরাট ছন্দে কী রকম আশ্চৰ্য মসৃণ গতিতে শহরের এই একটি রাজপথে জীবনের স্রোত বয়ে চলেছিল, কী বিচিত্ৰভাৰে তাতে মেশানো ছিল নানা বিভেদ আর সামঞ্জস্য, ব্যাহত হয়ে থেমে যেতে সেটা যেন স্পষ্ট হয়ে ওঠে। আগে ছিল নানা আওয়াজের মেশাল দেওয়া একটানা গুঞ্জনধ্বনি, এখন তার চেয়ে জোরালো হয়ে ওঠে শুধু মুখর মানুষের কলরব।
কত অল্প সময়ের মধ্যেই যে আবার আগের অবস্থায় ফিরে যায় রাজপথটা ।
দুর্ঘটনা গুরুতর নয়। একজনও মরে নি, হাসপাতালে পরে কারও মরবার সম্ভাবনা নেই ।
কয়েকজন আহত হয়েছে আর কমবেশি জখম হয়েছে খানচারেক

		 এই পাতা শেষ সম্পাদিত হয়েছে ১৫:০৯টার সময়, ৪ জুন ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

